КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Йöзöс юöртан печатнöй да электроннöй средствоясын военно-патриотическöй тема медбура петкöдлöм вылö да Великöй 

Отечественнöй война йылысь медбур журналистскöй произведение 

вылö республиканскöй конкурс йылысь

1941-1945 воясын Великöй Отечественнöй войнаын Победасянь 60 во тыран лун дасьтiгкежлö юöртан удж нуöдöм могысь Коми Республикаса Правительство шуис:

1. Примитны Печать, телевидение да радио пыр юöр сетан Коми Республикаса комитетсянь йöзöс юöртан печатнöй да электроннöй средствоясын военно-патриотическöй тема медбура петкöдлöм вылö да Великöй Отечественнöй война йылысь медбур журналистскöй произведение вылö республиканскöй конкурс нуöдöм йылысь вöзйöм.

2. Котыртны йöзöс юöртан печатнöй да электроннöй средствоясын военно-патриотическöй тема медбура петкöдлöм вылö да Великöй Отечественнöй война йылысь медбур журналистскöй произведение вылö республиканскöй конкурс котыртöм, нуöдöм да кывкöртöдъяс вöчöм кузя комиссия да вынсьöдны сылысь лыддьöгсö 1 №-а содтöд серти.

3. Вынсьöдны йöзöс юöртан печатнöй да электроннöй средствоясын военно-патриотическöй тема медбура петкöдлöм вылö да Великöй Отечественнöй война йылысь медбур журналистскöй произведение вылö республиканскöй конкурс йылысь положение (водзö – конкурс) 2 №-а содтöд серти.

4. Индыны конкурсын вермысьяслы премияяс номинацияяс серти:

"Военно-патриотическöй тема медбура петкöдлöмысь":

республиканскöй йöзöс юöртан печатнöй средствояс костын:

медводдза места босьтöмысь – 3 сюрс шайт;

мöд места босьтöмысь – 2,5 сюрс шайт;

коймöд места босьтöмысь – 2 сюрс шайт;

районса да карса йöзöс юöртан печатнöй средствояс костын:

медводдза места босьтöмысь – 2,2 сюрс шайт;

мöд места босьтöмысь – 1,8 сюрс шайт;

коймöд места босьтöмысь – 1,5 сюрс шайт;

йöзöс юöртан электроннöй средствояс костын:

медводдза места босьтöмысь – 3,7 сюрс шайт;

мöд места босьтöмысь – 3 сюрс шайт;

коймöд места босьтöмысь – 2,2 сюрс шайт;

"Великöй Отечественнöй война йылысь медбур журналистскöй произведениеысь":

йöзöс юöртан республиканскöй, карса да районса печатнöй средствояс кузя журналистъяс костын:

медводдза места босьтöмысь – 2,2 сюрс шайт;

мöд места босьтöмысь – 2 сюрс шайт;

коймöд места босьтöмысь – 1,5 сюрс шайт;

йöзöс юöртан электроннöй средствоясса журналистъяс костын:

медводдза места босьтöмысь – 2,5 сюрс шайт;

мöд места босьтöмысь – 1,8 сюрс шайт;

коймöд места босьтöмысь – 1,5 сюрс шайт.

5. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И.Скоробогатовалы.

Коми Республикаса Юралысь                                                 В.А.Торлопов

Сыктывкар

2004 вося октябр 21 лун

180 №

Вынсьöдöма

Коми Республикаса Правительстволöн

2004 во октябр 21 лунся 180 №-а шуöмöн

(1 №-а содтöд)

Йöзöс юöртан печатнöй да электроннöй средствоясын 

военно-патриотическöй тема медбура петкöдлöм вылö да

 Великöй Отечественнöй война йылысь медбур журналистскöй 

произведение вылö республиканскöй конкурс котыртöм, 

нуöдöм да кывкöртöдъяс вöчöм кузя комиссияö

ПЫРЫСЬЯС

Скоробогатова В.И.

Коми Республикаса Юралысьöс вежысь (Комиссияöн веськöдлысь)

Сергичева О.А.
-
Печать, телевидение да радио пыр юöр сетан Коми Республикаса комитетöн веськöдлысь (Комиссияöн веськöдлысьöс вежысь)

Сукач Л.В.
-
Печать, телевидение да радио пыр юöр сетан Коми Республикаса комитетлöн котыртан секторöн веськöдлысь (Комиссияса секретар)

Комиссияö пырысьяс:

Быковская Л.И.
-
Коми Республикаса удж да йöзлы отсöг сетöм кузя министр

Вакульчук В.В.
-
Коми Республикаса военнöй комиссар (сёрнитчöмöн)

Зимин С.В.
-
"СеверТелеКом" ПАК-са генеральнöй директор (сёрнитчöмöн)

Кочанов П.В.
-
"Комиинформ" Коми Республикалöн государственнöй öтувъя предприятиеса генеральнöй директор (сёрнитчöмöн)

Матвеев М.Н.
-
"Коми республиканскöй телевизионнöй канал" Коми Республикалöн государственнöй öтувъя предприятиеса генеральнöй директор (сёрнитчöмöн)

Рогов Ю.С.
-
"Наша жизнь" газетса юралысь редактор (сёрнитчöмöн)

Терентьева Л.Б.
-
"Коми небöг лэдзанiн" Коми Республикалöн государственнöй öтувъя предприятиеса директор (сёрнитчöмöн)

Турьев Г.В.
-
Войнаса, уджвывса, Вооруженнöй вынъясса да право видзан органъясса ветеранъяслöн (пенсионеръяслöн) Коми республиканскöй сöветöн веськöдлысь (сёрнитчöмöн)

Ульянов А.В.
-
"Коми му" газет редакция" Коми Республикалöн государственнöй учреждениеса директор, Коми Республикаса журналистъяслöн котырса исполкомын веськöдлысьöс вежысь (сёрнитчöмöн)

Хлыбов Е.В.
-
"Республика" газетса юралысь редактор (сёрнитчöмöн)

Черницын В.В.
-
"Огни Вычегды" газетса юралысь редактор, Коми Республикаса юöр сетысь юралысь редакторъяслöн сöветöн веськöдлысь (сёрнитчöмöн)

Вынсьöдöма

Коми Республикаса Правительстволöн

2004 во октябр 21 лунся 180 №-а шуöмöн

(2 №-а содтöд)

Йöзöс юöртан печатнöй да электроннöй средствоясын 

военно-патриотическöй тема медбура петкöдлöм вылö да 

Великöй Отечественнöй война йылысь медбур 

журналистскöй произведение вылö республиканскöй конкурс йылысь

ПОЛОЖЕНИЕ

1. Йöзöс юöртан печатнöй да электроннöй средствоясын военно-патриотическöй тема медбура петкöдлöм вылö да Великöй Отечественнöй война йылысь медбур журналистскöй произведение вылö республиканскöй конкурс (водзö – конкурс) нуöдсьö республиканскöй, карса да районса печатнöя да электроннöя юöр сетан средствояс да журналистъяс костын, медым бурджыка петкöдлыны Великöй Отечественнöй война воясö сöветскöй йöзлысь повтöмлунсö, корны общественносьтöс решитны ветеранъяслысь могъяс, бурмöдны налысь социально-экономическöй олöмсö, паськöдны военно-патриотическöя йöзöс быдтöм кузя предприятиеяслысь, организацияяслысь, общественнöй да том йöзлöн котыръяслысь опыт.

2.  Конкурс котыртöм могысь лöсьöдсьö Йöзöс юöртан печатнöй да электроннöй средствоясын военно-патриотическöй тема медбура петкöдлöм вылö да Великöй Отечественнöй война йылысь медбур журналистскöй произведение вылö республиканскöй конкурс котыртöм, нуöдöм да кывкöртöдъяс вöчöм кузя комиссия (водзö – Комиссия), кытчö пырысьясöс вынсьöдö Коми Республикаса Правительство.

Комиссияöс уджöн могмöдö Печать, телевидение да радио пыр юöр сетан Коми Республикаса комитет.

3.  Конкурс вылö вермасны сетсьыны том йöзöс военно-патриотическöя сöвмöдан, Великöй Отечественнöй война тема вылö статьяяс, очеркъяс, репортажъяс, интервью, зарисовкаяс, телевидение да радио пыр передачаяс, сюжетъяс, кутшöмъясöс йöзöдöма да сетöма эфирö республиканскöй, карса да районса юöр сетанiнъясын.

4. Конкурсын участвуйтöм вылö босьтöны материалъяс, кутшöмъясöс йöзöдлiсны печатьын 2004 воын, висьтавлiсны телевидение да радиоэфирын 2004 воын – 2005 вося медводдза кварталын. Йöзöс юöртан печатнöй средствоясын йöзöдöм материалъяс сетсьöны папкаясын 2004 вося декабр 30 лунöдз, телевидение пыр петкöдлöм да радио пыр висьталöм материалъяс сетсьöны VHS формаын (телевидение) да компакт-кассета вылын (радио) – 2005 вося апрель 20 лунöдз Печать, телевидение да радио пыр юöр сетан Коми Республикаса комитетö. Авторъяслы уджъяссö бöр оз бергöдны.

Премияяс сетсьöны 2004 воын печатнöя йöзöдöм медбур статьяясысь, очеркъясысь, репортажъясысь, зарисовкаясысь, 2004 воын – 2005 вося медводдза кварталын телевидениеын, радиоэфирын сетöм медбур телевизионнöй, радиопередачаысь да сюжетъясысь.

5. Конкурснöй уджъяскöд сетсьöны и произведениеяслöн авторъяс йылысь юöръяс (ов, ним, вич, уджалан места да чин, пошта юкöнса индексöн гортса адрес, уджалан да гортса телефон номеръяс, паспорт пасъяс: чужан лун да ин, серия, номер, кодi да кор сетöма паспортсö, ИНН), йöзöдан лун, эфирö телевизионнöй да радиопередача петöм, изданиеяслöн (газетъяслöн), радио да телевизионнöй каналъяслöн нимъяс да номеръяс йылысь справка.

6. Печать, телевидение да радио пыр юöр сетан Коми Республикаса комитет ыстö воöм материалъяссö Комиссияö.

7. Комиссия видлалö конкурс вылö сетöм материалъяссö да вöчö конкурслысь кывкöртöдъяс:

йöзöс юöртан печатнöй средствояс кузя – 2005 вося январ 11 лунöдз;

йöзöс юöртан электроннöй средствояс кузя – 2005 вося апрель 26 лунöдз.

8. Конкурслöн кывкöртöдъяс нуöдсьöны Комиссиялöн заседание вылын. Комиссиялöн заседание лыддьыссьö правомочнöйöн, эм кö сэнi джынсьыс унджык комиссияö пырысьыс. Комиссиялöн решение примитсьö Комиссияса членъяслöн заседаниевывса унджык гöлöсöн, кор гöлöсъяс юксьöны джынйöн, решайтан гöлöс сетсьö Комиссияöн веськöдлысьлы. Комиссиялöн решениеяс пасйыссьöны протоколъясöн, кодъясöс кырымалöны заседаниеöн веськöдлысь да Комиссияса секретар.

9. Конкурсын вермысь бöрйыссьö Комиссияöн быд номинация кузя тайö Положение серти решение подув вылын.

10. Конкурслöн кывкöртöдъяс серти Комиссияöн сетсьöны премияяс кык номинация кузя:

"Военно-патриотическöй тема медбура петкöдлöмысь";

"Великöй Отечественнöй война йылысь медбур журналистскöй произведениеысь".

11. Премия мынтö Печать, телевидение да радио пыр юöр сетан Коми Республикаса комитет.

12. Конкурсын вермысьяслы премияяс сетсьöны кыпыда. Йöзöс юöртан печатнöй средствоясса вермысьяслы да газетса да журналса журналистъяслы  премияяс сетсьöны 2005 вося январ 13 лунö – Россияса печать лунö. Йöзöс юöртан электроннöй средствоясса вермысьяслы да юöртана агентствоса да телерадиокомпанияса журналистъяслы премияяс сетсьöны 2005 вося май 8 лунö – Победалы 60 во тырöм водзвылын.

Конкурсын вермысьяслысь уджъяс йöзöдасны Великöй Отечественнöй война йылысь произведение сборникын.

исп. Исакова

8 060 пас


